
intxaurrondo

«Jendeak ez du hiru orduko
antzezlana ikustera joan nahi»

Azkenaldi honetan, umorezko bakarrizketak modan
daude. Natalia Juano intxaurrondotarrak
horrelakoak egiten ditu Axeri taldearekin.

Gladys Villalba

Nolatan hasi zinen baka-
rrizketak egiten?

Duela hamar urtetik ari naiz
antzerkian, eta kasualitatez
hasi nintzen horretan: Erren-
teriako taberna batean ema-
naldi bat antolatu zuten, eta
lagun batek nire izena eman
zuen parte hartzeko. Ondo
atera zen, eta orduz geroztik,

horrelako emanaldietan parte
hartzen dut.

Axeri taldean zabiltza. En-
tseguak egiteko eta bakarriz-
ketak sortzeko elkartzen za-
rete ala nork bere etxean as-
matzen ditu istorioak?

Etxean prestatzen ditugu,
eta gero antzeko ikuspuntuak
dituzten bakarrizketekin osa-
tzen dugu emanaldia. Gaur

egungo istorioek arrakasta
handia dute; jendeak gustura
entzuten ditu, istorio horiek
bere bizimodua islatzen dute
eta.

Dirudienez, mota honeta-

_ ko lanak modan daude, tele-

bistan, antzerkian... Zergatik
gustatzen zaizkio jendeari?

Jendeak ez du hiru orduko
antzezlana ikustera joan nahi,
eta gure emanaldiak oso labu-
rrak eta ulerterrazak dira.

Zer behar da bakarrizke-
tak ondo egiteko?

Lehenik, istorioa sinetsi eta
bizi egin behar da. Nik ahotsa
aldatzen dut, edo eskuekin
mugimendu asko egiten ditut,
pertsonaia bat sortzeko. Ga-
rrantzitsuena pertsonaiak zure
ordez hitz egitea da. Ni lotsati
samarra naiz, baina agertokira
atera orduko beste pertsona
bat bihurtzen naiz.

Zein da gehien gustatu zai-
zun bakarrizketa?

“Emakumearen ezkondu
aurreko agurra” , paperarekin
erabat bat egiten dudalako.
Bestalde, “Test sikoteknikoak”
izenekoa ere asko gustatzen
zait. :

Euskaraz lan egiten ausar-
tzen al zara?

Euskara ulertzen dut, baina
hitz egiteko, lotsatu egiten
naiz. TOPO antzerki taldean
nenbilela, papera buruz ikasi
nuen behin, eta bi orduko an-
tzezlana egin nuen euskaraz.
Gure emanaldietan, berriz,
jendeak parte hartu ohi du,
eta ez naiz elkarrizketa bat
garatzeko gai sentitzen.

Zein plan duzu udarako?

Lasai egotea. Uda ondoren,
antzerkia egiten hasiko naiz
berriro. Gaur egun, bakarriz-
ketak aurkeztea zaila da, lehia
handia dago eta. Azkenaldian,
jende askok prestatzen ditu
horrelako emanaldiak; egoera
0so gogorra da.

